தொலைவழி உடல்நல சேவை குறித்து 
தொலைவழி உடல் நல (telehealth) சந்திப்புவேளை என்றால் என்ன? 
ஒரு தொலைவழி சந்திப்புவேளையில், நீங்கள் உங்களுடைய சிறப்பு மருத்துவருடன் காணொளி அழைப்பின் மூலமாக அவரைப் பார்த்துப் பேசுவீர்கள். உங்களுடைய ‘ஸ்மார்ட் தொலைபேசி’, கணினி அல்லது  ‘டேப்ளட்’-ஐப் பாவித்துத் தொலைவிலிருந்து உடல் நலக் கவனிப்பைப் பெற ‘டெலிஹெல்த்’ எனப்படும் தொலைவழி உடல் நலக் கவனிப்பு உதவும். உங்களுடைய சிறப்பு மருத்துவரால் உங்களை உடல்ரீதியாகப் பரிசோதிக்க இயலாது, ஆனல் அவர் உங்களைப் பார்த்து உங்களுடைய உடல் நலத்தைப் பற்றி உங்களுடன் பேசுவார். அழைப்பின் பொது நீங்கள் உங்களுடைய குடும்ப அங்கத்தவர் அல்லது நண்பர் ஒருவரை உடன் வைத்துக்கொள்ளலாம். 

எனது சந்திப்புவேளை ஏன் தொலைவழி சந்திப்பாக உள்ளது? 
தொலைவழி சந்திப்பு உங்களுக்கு சரியானதா என்று முடிவு செய்வதில் உங்களுடைய சிறப்பு மருத்துவர் உதவுவார். நீங்கள் விரும்பினால் நேருக்கு நேரான சந்திப்புவேளை ஒன்றை ஏற்படுத்திக்கொள்ளும் தெரிவினை நீங்கள் மேற்கொள்ளலாம். 

தொலைவழி உடல் நலக் கவனிப்பைப் பாவிப்பது ஏன்? 
நேருக்கு நேரான சந்திப்பிற்கு வருவதை விட தொலைவழி சந்திப்புவேளை ஒன்றிற்கு வருவது உங்களுக்கு எளிதானதாக இருக்கலாம். பின் வரும் தருணங்களில் இது உங்களுக்கு ஒரு நல்ல தெரிவாக இருக்கலாம்:
· நீங்கள் கிராமிய அல்லது தொலைதூரப் பகுதியில் வசிப்பவராக இருந்தால்
· வேறு மாநிலத்தில் வசிப்பவராக இருந்தால்
· போக்குவரத்து வசதி அல்லது உடலியக்கத் திறன் குறைவு ஆகிய காரணங்களால் சந்திப்புவேளைகளுக்கு வருவதில் உங்களுக்கு சிரமங்கள் இருந்தால். 

எனது சந்திப்புவேளைக்கு என்னால் வர இயலவில்லை என்றால் என்ன ஆகும்?        உங்களுடைய சந்திப்புவேளைக்கு உங்களால் வர இயலாது என்றால் தயவு செய்து அதை நீங்கள் எமக்குக் கூடிய சீக்கிரம்  தெரிவியுங்கள். உங்களுடைய சந்திப்புவேளையை இரத்து செய்ய அல்லது புதிய சந்திப்புவேளை ஒன்றை ஏற்படுத்திக்கொள்ள நீங்கள் எம்முடன் தொடர்புகொள்ளலாம். வர இயலுமான இன்னொருவருக்கு உங்களுடைய சந்திப்புவேளையை நாங்கள் கொடுக்கலாம். 
இப்படிச் செய்வது ஒவ்வொருவருக்குமான காத்திருப்புக் காலத்தைக் குறைக்க எமக்கு உதவும். இரண்டு சந்திப்புவேளைகளுக்கு நீங்கள் வராமலிருந்தால் மற்றும் அதை எமக்கு முன்பாகவே தெரிவிக்காமலிருந்தால், மற்றொரு சந்திப்புவேளை ஒன்று உங்களுக்குத் தரப்படமாட்டாது. புதிய பரிந்துரை ஒன்று உங்களுக்குத் தேவைப்படும். 

தொலைவழிச் சந்திப்புவேளை ஒன்றிற்குத் தேவைப்படுவது என்ன?                                                                                               உங்களுடைய ‘ஸ்மார்ட்’ தொலைபேசி, கணினி அல்லது ‘டேப்ளட்’ சாதனத்திற்காக நல்ல ‘இண்ட்டர்நெட்’ இணைப்பு உங்களுக்கு இருக்கவேண்டும். ‘வெப் கேமெரா’, ஒலிபெருக்கிகள் மற்றும் ‘மைக்ரஃபோன்’ ஆகியன உங்களுடைய சாதனங்களில் இல்லாவிட்டால் அவையும் உங்களுக்குத் தேவைப்படும். யாருடைய இடையூறும் இல்லாத அமைதியான மற்றும் வெளிச்சமான இடம் ஒன்று உங்களுக்குத் தேவைப்படும். 
என்ன செய்ய வேண்டும் என்பதை நான் எப்படித் தெரிந்துகொள்வது?                           நீங்கள் செய்யவேண்டியது என்ன என்பதை உங்களுக்கு விளக்கிச் சொல்வதற்கான அறிவுறுத்தல்களை நாங்கள் உங்களுக்குக் கொடுப்போம். அனைத்து சாதனங்களும் சரியாக இயங்குகின்றன என்பதை உறுதிப்படுத்திக்கொள்ள உங்களுடைய சந்திப்புவேளைக்கு முன்பாக சோதனை அழைப்பு ஒன்றை நீங்கள் மேற்கொள்ளலாம். 
எனக்கு மொழிபெயர்த்துரைப்பாளர் ஒருவர் தேவைப்பட்டால் என்ன செய்வது?
உங்களுக்கு மொழிபெயர்த்துரைப்பாளர் ஒருவர் தேவைப்பட்டால் தயவு செய்து எமக்குத் தெரியப்படுத்துங்கள், உங்களுடைய சந்திப்புவேளைக்காக ஒருவரை எம்மால் அளிக்க இயலும். நடப்பிலுள்ள ‘மெடிகெயர்’ அட்டை உங்களுக்கு இருந்தால் இதற்காக நீங்கள் கட்டணம் எதுவும் செலுத்த வேண்டியதில்லை. 

என்னுடைய சந்திப்புவேளைக்காக நான் கட்டணம் செலுத்த வேண்டுமா?
செல்லுபடியாகும் ‘மெடிகெயர்’ அட்டை வைத்திருக்கும் நோயர்கள் பணம் கட்டத் தேவையில்லை. உங்களிடம் ‘மெடிகெயர்’ அட்டை இல்லை எநன்றால், அல்லது நீங்கள் வெளிநாட்டிலிருந்து வந்திருப்பவர் என்றால், தயவு செய்து எமக்கு அதைத் தெரிவியுங்கள், ஏனெனில் நீங்கள் கட்டணம் செலுத்தவேண்டியிருக்கும். 

உங்களுடைய பராமரிப்பைப் பற்றிய தகவல்களை உங்களுடைய ஜி.பி. மற்றும் உங்களுடைய பராமரிப்போடு சம்பந்தப்பட்ட மற்ற உடல் நலத் தொழிலர்களோடு நாங்கள் பகிர்ந்துகொள்வோம்.

இந்தத் தகவல்கள் விக்டோரிய மாநில அரசினால் கொடுக்கப்பட்டவை.

